
=================================
UUM : UNIVERSITI PENGURUSAN TERKEMUKA"
           (THE EMINENT MANAGEMENT UNIVERSITY)

Assalamualaikum w.b.t dan Salam Sejahtera

Yang Berbahagia Dato’ Seri/Dato’/Datin/Profesor/Profesor Madya/Dr./Tuan/Puan

SBM ONLINE: Staf Pusat Pengajian Pengurusan Perniagaan (SBM) berpeluang merasai sendiri
pengalaman menyertai program Jungle Trekking yang bertemakan “SBM Family Walk”.
Seramai 40 orang staf SBM pelbagai peringkat adalah antara individu-individu bertuah yang
berpeluang menyertai program yang dianjurkan oleh Kelab Staf SBM. Staf SBM yang diketuai
sendiri oleh Yang Berusaha Prof. Dr. Haim Hilman Abdullah, Dekan SBM, telah berpeluang
mencabar diri dari segi fizikal dan mental, memperoleh ilmu pengetahuan mengenai flora
dan fauna yang tidak terbilang spesiesnya, menikmati udara dan persekitaran yang sihat,
mempraktikkan “survival” mudah dan yang paling penting ialah merapatkan kerja
berpasukan (team work) di kalangan mereka.

Sepanjang perjalanan sejauh 2 kilometer meredah Hutan Sintok, macam-macam halangan
perlu diharungi seperti jalan sempit dan licin, bukit yang curam, laluan berduri selain cabaran
perlu berpaut pada tali dan batu untuk meneruskan perjalanan. Aktiviti ini mengajar peserta
supaya sentiasa tenang dan tidak boleh mementingkan diri sendiri semata-mata dalam
menjalankan sesuatu tugas. Mereka harus sentiasa bantu-membantu sesama ahli pasukan
dalam mengharungi setiap halangan sehingga selesai keluar dari hutan.

Sepanjang perjalanan, peserta telah berhenti di beberapa “check point” untuk mendengar
ucapan pendek selam 5 minit yang dipanggil “Self Relection” yang disampaikan oleh
beberapa staf secara sukarela.

“SBM Family Walk” ini berakhir di Tasik Sintok. Yang Berusaha Dekan SBM menyatakan bahawa
pihaknya amat menyokong penuh apa-apa usaha yang melibatkan semua staf dalam
aktiviti meningkatkan kerja berpasukan seperti program Jungle Trekking ini. Beliau seterusnya
berkata “Walk alone if you want to go fast, but walk together if you want to go far. We can
achieve excellence if we are together”.

